Ruoššaluosa vuostá ferte dáistalit buot návccaiguin

Ruoššaluossa leavvá davvin, ja nálli stuorru jođánit. Stáhta ii leat dássážii dahkan maidege dáistalit ruoššaluosa leavvama, eaige leat makkárge doaibmabijut maiguin eastada ruoššaluosa šaddamis dominerejeaddjin davviguovlluin. Sámediggi áigu farggamusat gulahallat stáhtain ja fylkkasuohkaniiguin davvin gávdnan dihtii vugiid eastadit leavvama, ja eastit negatiivvalaš váikkuhusaid min báikkálaš luossanáliide ja eará guollešlájaide.

Ruoššaluossa ferte bissehuvvot ovdalgo goargŋu jogaide ja go ain sáhttá ávkkástallojuvvot biebmoresursan. Muhto dasa gáibiduvvo eanetgo dušše stággobivdu, mii orru leamen áidna doaibmabidju mii dássážii lea ovddiduvvon.
